
Penybauka Makesjonuja
BJIAITA HA PENTYBJIMKA MAKEJTOHUJA
Bp.44-10975/1
11.12.2018 ropuna
Ckomje

IO TIPETCEJIATEJIOT HA COBPAHHUETO
HA PEIIYBJIMKA MAKEJIOHHJA

CKOIIJE

Bp3 ocHoBa Ha uienot 91, anuHeja 2 of YcraBor Ha Penybnuka Maxenonuja u
gnenosute 132, 137 u 170 op [denosuuxkor na Cobpanuero Ha Pemnybiauka
Maxeznonuja, Bnagara na Penybiuka Makegonuja Bu nognecysa IIpejior-sakon
3a U3MEeHyBamhe U JIOMOJIHyBamke Ha 3aKOHOT 3a YIpaBaTa 3a jaBHU MPUXOMH, 10
cKpaTeHa IOCTalKa, IITo IO YTBPAY Ha cefHUIaTa, ofip>kana Ha 11.12.2018 roguna.

3a mpercrapuuiy Ha Biagata Ha Penybnuka Maxemonuja BO Cobpanuero ce
onpepenenu zi-p [Iparad Tesnoscky, MunucTep 3a hunancuu u a-p [luper Enesy,
3aMeHMK Ha MUHUCTepoT 3a ¢puHaHcuu, a 3a nosepeHunu Cama Jlykapescka,
pupexTop Ha YmpasaTa 3a jaBHU npuxoju, Enena Tprikoscka, jp)kaBeH cexpeTap
B0 Munucrepcrsoro 3a ¢(unancuu u Cysana CrojMupocKa, pakoOBOJUTEN Ha
CexTop BO MUHUCTEPCTBOTO 3a (PMHAHCUM.

3AMEHUK HA ITPETCEJATEJIOT
HA BJIAJATA HA PEIIVBJINKA





ВОВЕД:
I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ
Со Законот за Управата за јавните приходи („Службен весник на Република Македонија“, бр. 43/14, 61/15, 27/2016, 35/2018, 83 од 08.05.2018 година)  се уредува организацијата, делокругот на работа, начинот на вршење на работата и раководење со Управата за јавни приходи, даночните надлежности, класификацијата на работните места, како и овластувањата и одговорностите при собирањето, евидентирањето, обработката и заштитата на податоци во врска со работите на Управата за јавни приходи. Со Законот за Управата за јавни приходи се дефинираат и уредуваат специфичностите во правата, обврските и одговорностите на даночните службеници, вработувањето, унапредувањето, стручното усовршување и оспособување, мерењето на учинокот, кодексот на однесување, наградите и признанијата, како и финансирањето на Управата за јавни приходи.   
Управата за јавни приходи од 2019 година ќе започне да изготвува даночна пријава за секој даночен обврзник. За да може Управата за јавни приходи да го извршува ова, потребно е да има пристап до одредени банкарски податоци. 
За да се регулира оваа постапка, односно, за да се заштитат личните податоци на граѓаните, се предлагаат овие измени и дополнувања во Законот за Управата за јавните приходи.
II. ЦЕЛИ, НАЧЕЛА И ОСНОВНИ РЕШЕНИЈА
Предложените законски измени се во функција на усогласување на одредби предвидени во Законот за Управата за јавни приходи, со измените и дополнувањата планирани со Законот за персоналниот данок на доход и Законот за банки. 
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА
Се очекува предложените измени и дополнување на Законот за Управата за јавни приходи да немаат негативно влијание врз Буџетот на Република Македонија. 
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ
За спроведувањето на Предлог-законот за изменување и дополнување на Законот за Управата за јавни приходи не е потребно обезбедување на финансиски средства, ниту материјални обврски за одделни субјекти.
V. СКРАТЕНА ПОСТАПКА ЗА ДОНЕСУВАЊЕ НА ЗАКОНОТ
Со оглед на тоа што не се работи за обемен и сложен закон, согласно член 170 од Деловникот на Собранието на Република Македонија, се предлага овој закон да се донесе по скратена постапка.           
                      ПРЕДЛОГ -ЗАКОН
                                     ЗА ИЗМЕНУВАЊЕ И ДОПОЛНУВАЊЕ

                          НА ЗАКОНОТ ЗА УПРАВАТА ЗА ЈАВНИ ПРИХОДИ

Член 1
Во Законот за Управата за јавни приходи („Службен весник на Република Македонија“, број 43/2014,  61/2015, 27/2016, 35/2018 и 83/18), членот 17, се менува и гласи:

„(1) Управата за јавни приходи собира лични и други потребни податоци од даночните обврзници, носители на платен промет, давателите на услуга брз трансфер на пари, надлежни државни органи, јавни институции, установи, меѓународни организации, странски даночни органи  и  домашни и странски правни лица– исплатувачи на приходи.

(2) Податоците кои субјектите од став (1) на овој член ги доставуваат до Управата за јавни приходи согласно закон или  на барање на Управата за јавни приходи за даночни цели, не претставуваат  деловна тајна, и истите се должни да ги достават во рок утврден со овој или друг закон, односно барањето. 
(3) Носителите на платен промет  се должни да доставуваат до Управата за јавни приходи податоци за приливи на средства на сметки на  физички лица, кои вклучуваат податоци за:  носителот на платен промет – ЕДБ на носителот на платен промет, идентификатор на носителот на платен промет, период, име на пратката и вкупен број на податоци во пратката; за физичкото лице примач – ЕМБГ, опис на основ на прилив искажан од налогодавачот; за налогодавачот – назив и седиште на налогодавач, односно име и презиме и адреса ако налогодавачот е физичко лице, износот на приливот, датум на прилив, референтен број на трансакција, шифра на земјата од кај што е налогодавачот, шифра и опис на основот, шифра на валута  најдоцна до 15-ти во тековниот месец за претходниот месец. 

 (4) Формата, содржината и начинот на доставување на податоците од ставот (3) од овој член ги пропишува министерот за финансии.“

Член 2

По членот 17 се додава нов наслов и три нови члена 17-а, 17-б и 17-в, кои гласат:

„Собирање, обработка, анализирање, проценување, оценување, користење, чување и бришење на податоци и обработка на лични идруги податоци

        Член 17-а

(1) Управата за јавни приходи собира, обработува, анализира, проценува, оценува, користи, чува и брише лични податоци и податоци под услови и на начин утврдени со овој закон и прописите за заштита на лични податоци, и води евиденции за личните и податоци за чие собирање е овластена со закон, исклучиво за даночни цели. 
(2) Лични податоци од став  (1) на овој член се: лично име, податоци за раѓање (ден, месец, година и место), живеалиште  и  престојувалиште, единствен матичен број,  државјанство, како и  податоци преку кои директно или индиректно може да се идентификува одредено физичко лице. 

(3) Податоци од ставовите (1) и (2) на овој член се податоци за  финансиските трансакции на лицето кај носителите на платен промет и даватели  на услуга  брз трансфер на пари, податоци за  налогодавач, податоци за  примач, податоци за имотот на лицето, податоци добиени по барање за даночни цели од Управата за јавни приходи и други податоци преку кои директно или индиректно може да се утврдат приходите што ги остварува лицето.

                                                                                   Член 17-б
Управата за јавни приходи обработува лични податоци заради:

-  утврдување на статус на даночен обврзник; 

- утврдување на  остварените приходи на лицето кои подлежат на оданочување;

- постапување согласно одредбите за размена на податоци и давање меѓународна правна помош во даночни предмети согласно меѓународните договори од областа на даноците и

- регистрирање, утврдување, контрола и наплата на даноци и други јавни приходи утврдени со закон.  
                                                                                Член 17-в
(1) Управата за јавни приходи води евиденција за лица за кои се доставени податоци за прилив на средства како и за износот на приливот.

(2) Личните податоци од евиденцијата од став (1) од овој член веднаш се бришат во случаите кога ќе се утврди дека не се точни или не постоеле/престанале причините, односно условите заради кои личниот податок е внесен во евиденција.

(3) Податоците од евиденцијата од став (1) од овој член кои послужиле за цели на оданочување се чуваат до истекот на рокот на застареност на утврдувањето и застареност на наплатата  на данокот согласно Законот за даночна постапка.“

                                                                               Член 3

Подзаконскиот акт утврден со овој закон ќе се донесе во рок од осум дена од денот на влегување во сила на овој закон. 

                                                                              Член 4

(1) Податоците од член 17 став (3) од овој закон кои се однесуваат на 2018 година ќе се достават до Управата за јавни приходи најдоцна до 28 февруари 2019 година.

(2) Податоците од член 17 став (3) од овој закон кои се однесуваат за месеците јануари, февруари и март 2019 година, ќе се достават до Управата за јавни приходи најдоцна до 30 април 2019 година.

                                                                             Член 5

Овој закон влегува во сила со денот на објавувањето во „Службен весник на Република Македонија“ а ќе отпочне да се применува од 1 јануари 2019 година. 

ОБРАЗЛОЖЕНИЕ
I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ НА ЗАКОНОТ ЗА   ИЗМЕНУВАЊЕ И ДОПОЛНУВАЊЕ  НА ЗАКОНОТ ЗА УПРАВАТА ЗА ЈАВНИ ПРИХОДИ
Со членовите 1 и 2 од Предлог- законот за изменување и дополнување на Законот за Управата за јавни приходи се  менува постојниот член 17 од законот и се додаваат нов наслов и нови членови 17-а, 17-б, и 17-в  со кои се врши усогласување на одредбите од овој закон со измените и дополнувањата планирани со Законот за персоналниот данок на доход и Законот за банки. 
Имено, исплатувачите на приходите, преку електронски систем до Управата за јавни приходи треба да доставуваат пресметка на аконтациите на данокот на доход кои треба да ги платат при исплата на приходите на граѓаните. Управата за јавни приходи ќе врши контрола на точноста на пресметката на персоналниот данок на доход пред исплатата на приходот, ќе ги генерира налозите за плаќање на данокот и по електронски пат ќе ги доставува до носителите на платен промет. Исто така, Управата за јавни приходи врз основа на податоците со кои располага за остварените приходи на даночните обврзници и пресметаниот данок, ќе изготвува пополнета годишна даночна пријава за секој даночен обврзник. Обврската на даночниот обврзник ќе биде само да ја потврди или корегира пополнетата годишна даночна пријава.
За да може Управата за јавни приходи да ги извршува овие активности, потребно е да има пристап до одредени податоци од банките, што е уредено со измените во Законот за банки кои се предлагаат истовремено со овој закон.
Со членот 3 од Предлогот, се предвидува дека подзаконскиот акт утврден со овој закон ќе се донесе во рок од осум дена од денот на влегување во сила на овој закон.
Со членот 4  и членот 5 од Предлогот се утврдуваат роковите на примена на законските одредби. 
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ
Со предлог измените и дополнува во Законот за Управата за јавни приходи се предлага изменување и дополнување на постојните решенија на Законот, при што предложените одредби се меѓусебно поврзани и се однесуваат на истата правна работа од областа на делокругот на работењето на Управата за јавни приходи. 
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со денот на влегувањето во сила на измените и дополнувањата од Управата за јавни приходи ќе се изврши усогласување на одредби од овој закон со измените и дополнувањата планирани со Законот за персоналниот данок на доход и Законот за банки.
ТЕКСТ НА ОДРЕДБИТЕ НА ЗАКОНОТ ЗА  УПРАВАТА ЗА ЈАВНИ ПРИХОДИ  КОИ СЕ ИЗМЕНУВААТ И ДОПОЛНУВААТ
Член 17

На барање  на Управата за јавни приходи податоците за вршење на работите во платниот промет на учесникот во платниот промет, не претставуваат деловна тајна  за носителот на платен промет и е должен да ги достави во определениот рок во барањето.
